
ᑐᓂᔭᐅᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐃᒪᐃᑦᑐᒧᑦ 

ᑐᓴᕋᔅᓴᖅ: X                                                                                          ᐃᓱᒪᓕᐅᕆᐊᓕᒃ: 

ᐱᔾᔪᑎᓕᒃ: ᑐᔅᓯᕋᖅᑐᑦ ᓇᔪᖅᑕᐅᔪᑦ ᓂᕐᔪᑎᓄᑦ ᐸᖅᑭᔭᐅᒋᐊᖃᓪᓚᕆᓐᓂᖏᑦ ᒪᓕᒐᖏᑦ 
ᐃᓚᖓᓐᓃᑦᑐᑦ 59−ᒥ ᑕᐃᑲᓂ ᓂᕐᔪᑏᑦ ᐅᓗᕆᐊᓇᖅᑐᒦᓐᓂᖏᓐᓄᑦ ᐱᖁᔭᐃᑦ (SARA)  

ᖃᓄᐃᑦᑑᓯᒪᓂᖏᑦ: 

• ᓂᕐᔪᑏᑦ ᑎᑎᕋᖅᑕᐅᓯᒪᓕᖅᑎᓪᓗᒋᑦ ᐅᓗᕆᐊᓇᖅᑐᒦᓐᓂᖏᑦ, 
ᓄᖑᒍᓐᓇᑦᑐᐃᓐᓇᕆᐊᖃᕐᓂᖏᑦ ᐅᕝᕙᓘᓐᓃᑦ ᓄᖑᑕᐅᓪᓚᕆᑦᑐᒥᓂᐅᑎᓪᓗᒋᑦ, ᑖᒃᑯᐊ 
ᓂᕐᔪᑏᑦ ᐅᓗᕆᐊᓇᖅᑐᒦᓐᓂᖏᓐᓄᑦ ᐱᖁᔭᐃᑦ (SARA) ᓇᓗᓇᐃᖅᓯᒋᐊᖃᕐᖓᑕ ᖃᓄᑎᒋ 
ᓇᔪᖅᑕᖏᑦ ᑐᐊᕕᐊᕆᔭᐅᒋᐊᖃᕐᒪᖔᑕ ᐊᔪᕐᓇᖏᓐᓂᓕᒫᑎᒍᑦ ᐊᒥᓱᕈᖅᑎᑲᓐᓂᕋᓱᐊᕐᓗᒋᑦ 
ᐅᕝᕙᓘᓐᓃᑦ ᐱᒋᐊᕈᑎᓕᐅᕐᓗᑎᑦ ᐸᕐᓇᐅᑎᓂᒃ. 

• ᐅᓗᕆᐊᓇᖅᑐᒦᑦᑐᑦ ᓇᔪᖅᑕᐅᔪᑦ ᓂᕐᔪᑎᓄᑦ ᑐᑭᖃᖅᑎᑕᐅᔪᖅ ᐊᓐᓇᒋᐊᖃᕐᓂᖏᓐᓄᑦ 
ᐅᕝᕙᓘᓐᓃᑦ ᐊᒥᓱᕈᖅᑎᑕᐅᑲᓐᓂᕐᓗᑎᑦ ᑎᑎᕋᖅᑕᐅᓯᒪᔪᑦ ᓂᕐᔪᑏᑦ. 

• ᓇᓗᓇᐃᕋᓱᐊᕐᓗᒋᑦ ᓇᔪᖅᑕᐅᔪᑦ ᓂᕐᔪᑎᓄᑦ ᐅᓗᕆᐊᓇᖅᑐᒦᑦᑐᑦ 
ᓱᕋᐃᑎᑦᑎᑦᑕᐃᓕᒪᓂᑐᐃᓐᓇᐅᖏᒻᒪᑦ ᐅᕝᕙᓘᓐᓃᑦ ᓱᕋᖅᑎᖅᑕᐅᓗᑎᑦ, 
ᖃᓄᐃᓘᒃᑲᓐᓂᕆᐊᓖᑦ ᒪᓕᒐᖅᑎᒍᑦ ᐸᖅᑭᔭᐅᓗᑎᑦ ᓇᔪᒐᐅᔪᑦ ᓂᕐᔪᑎᓄᑦ 
ᓇᓗᓇᐃᖅᑕᐅᓯᒪᔪᑦ. 

• ᐃᓚᖓ ᓴᓇᕐᕈᑎᐅᔪᓐᓇᖅᑐᖅ ᐸᖅᑭᑦᑎᓇᓱᐊᕐᓗᓂ ᐅᓗᕆᐊᓇᖅᑐᒦᑦᑐᑦᓂᕐᔪᑎᓂᒃ 
ᓇᔪᒐᖏᓐᓂ ᐸᖅᑭᑦᑎᓗᑎᑦ ᒐᕙᒪᑐᖃᒃᑯᓐᓂ ᑎᓕᓯᔾᔪᑎᑎᒍᑦ (ᐃᓚᖓ 58 ᑕᕝᕙᓂ ᓂᕐᔪᑏᑦ 
ᐅᓗᕆᐊᓇᖅᑐᒦᓐᓂᖏᓐᓄᑦ ᐱᖁᔭᐃᑦ (SARA). ᑕᒪᒃᑯᐊ ᑎᓕᓯᔾᔪᑏᑦ ᓂᕐᔪᑎᓂᒃ ᐊᑐᓂ ᑲᒪᔪᑦ 
ᐅᑭᐅᒐᓴᕐᓄᓪᓗ ᐱᔭᕇᖅᑕᐅᓇᓱᐊᖅᑐᑎᑦ ᐊᓚᕕᓕᕆᓂᕐᒥᑦ ᒪᓕᒋᐊᖃᕐᓂᖏᓐᓄᑦ. 

• ᑕᕝᕙᓂ ᐱᓕᕆᐊᒥᑦ, ᑲᑎᒪᑎᑦᑎᓗᑎᑦ ᓂᕐᔪᑎᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᑦ ᐊᒻᒪᓗ 
ᓄᓇᖃᖅᑳᖅᓯᒪᔪ ᐱᓕᕆᖃᑕᐅᔪᑦ ᐅᓗᕆᐊᓇᖅᑐᒦᑦᑐᑦ ᓂᕐᔪᑏᑦ ᓇᔪᖅᑕᖏᓐᓂ 
ᒪᕐᕈᐊᖅᑎᓪᓗᑎᑦ, ᐊᑕᐅᓯᐊᖅ ᓇᓗᓇᐃᖅᓯᖅᑳᕐᓗᑎᑦ ᑐᐊᕕᕐᓇᕐᓂᖓᓐᓂ 
ᐊᒥᓱᕈᖅᑎᑦᑎᑲᓐᓂᕋᓱᐊᕐᓂᒧᑦ ᐅᕝᕙᓘᓐᓃᑦ ᐱᒋᐊᕈᑎᖃᕐᓗᑎᑦ ᐸᕐᓇᐅᑎᑎᒍᑦ 
ᐋᖅᑭᔅᓱᐃᓗᑎᑦ ᐊᒻᒪᓗ ᐸᖅᑭᑦᑎᓂᕐᒧᑦ ᑎᓕᓯᔾᔪᑎᓕᐅᒃᑲᓂᕐᓗᑎᑦ.  

 

ᑐᔅᓯᕋᐅᑕᐅᔪᑦ ᒪᓕᒐᓕᐅᓂᕐᒥᑦ 

• ᐊᕙᑎᓕᕆᓂᖅ ᐊᒻᒪᓗ ᓯᓚ ᐊᓯᔾᔨᐸᓪᓕᐊᓂᖓᓐᓂ ᑲᓇᑕᒥ (ECCC) ᐊᒻᒪᓗ ᑲᓇᑕᐅᑉ 
ᒥᕐᖑᐃᖅᓯᕐᕕᖏᑦ ᓄᑖᕐᒥᑦ ᐅᓗᕆᐊᓇᖅᑐᒦᑦᑐᑦ ᓂᕐᔪᑎᓄᑦ ᓇᔪᒐᕐᓂᑦ ᐸᖅᑭᑦᑎᓂᕐᒧᑦ 
ᒪᓕᒐᓕᐅᖁᔨᔪᑦ (CHPR) ᐸᖅᑭᑦᑎᔾᔪᑎᐅᑦᑕᐅᑎᒋᓗᓂ ᐅᓗᕆᐊᓇᖅᑐᒦᑦᑐᑦ ᓂᕐᔪᑎᓂᒃ 
ᓇᔪᒐᖏᓐᓂ ᓇᓗᓇᐃᖅᑕᐅᓗᑎᑦ ᐊᒥᓱᕈᖅᑎᑕᐅᒃᑲᓐᓂᕋᓱᐊᕐᓗᑎᑦ ᐅᕝᕙᓘᓐᓃᑦ 
ᐱᒋᐊᕈᑎᓕᐅᕐᓗᑎᑦ ᐸᕐᓇᐅᑎᒥᑦ. ᐸᖅᑭᑦᑎᒋᐊᓕᕈᓐᓇᖅᑐᑦ ᐅᓪᓗᐃᑦ 180 ᑭᖑᓂᖓᓐᓂ 
ᐊᒥᓱᕈᖅᑎᑦᑎᑲᓐᓂᕋᓱᐊᖅᑎᓪᓗᒋᑦ ᐅᕝᕙᓘᓐᓃᑦ ᐱᒋᐊᕈᑎᒥᑦ ᐸᕐᓇᐅᑎᓕᐅᕐᓗᑎᑦ 

ᓴᖅᑭᖅᑕᐅᓗᑎᑦ ᓂᕐᔪᑏᑦ ᐅᓗᕆᐊᓇᖅᑐᒦᓐᓂᖏᓐᓂ ᐱᖁᔭᕐᓂᑦ ᐊᑎᓕᐅᕐᓗᖏᑦ (ᐃᓚᖓ 59 
ᑕᕝᕙᓂ ᓂᕐᔪᑏᑦ ᐅᓗᕆᐊᓇᖅᑐᒦᓐᓂᖏᓐᓄᑦ ᐱᖁᔭᐃᑦ (SARA). 

• ᐸᖅᑭᔭᐅᑦᑕᐅᑎᒋᔪᓇᕐᓂᖏᑦ ᐅᓗᕆᐊᓇᖅᑐᒦᑦᑐᑦ ᓇᔪᒐᖏᑦ ᓂᕐᔪᑏᑦ ᐊᑐᖅᑕᐅᒐᔭᖅᑐᑦ 
ᑭᓯᐊᓂ ᒐᕙᒪᑐᑲᒃᑯᑦ ᓄᓇᖓᓐᓂ ᐊᒻᒪᓗ ᐊᓯᖏᓐᓂ ᓇᓗᓇᐃᖅᑕᐅᓯᒪᔪᒃ ᐅᑭᐅᖅᑕᖅᑐᒥ 
ᓄᓇᓂᖏᓐᓂ.  

• ᐸᖅᑭᔭᐅᓗᑎᑦ ᐊᑦᑐᖅᑕᐅᓯᒪᔪᓂᒃ ᓄᓇᓂᑦ ᑲᒪᒋᔭᐅᓗᑎᑦ ᐊᓯᖏᓐᓂ ᒪᓕᓪᓗᑎᑦ ᐅᕝᕙᓘᓐᓃᑦ 
ᐊᖏᕈᑎᓂᒃ ᑲᑎᒪᑎᑦᑎᓚᐅᖅᑎᓪᓗᒋᑦ ᓂᕐᔪᑎᓕᕆᓂᕐᒧᑦ ᐊᐅᓚᑦᑎᔨᓂᒃ ᑲᑎᒪᔨᖏᓐᓂ, 
ᓄᓇᖃᖅᑳᖅᓯᒪᔪᑦ ᐱᓕᕆᖃᑕᐅᔪᓂᒃ ᐊᒻᒪᓗ ᐅᑭᐅᖅᑕᖅᑐᒥ ᒐᕙᒪᒃᑯᖏᓐᓂ, ᓈᒻᒪᑉᐸᑕ. 

• ᐃᓗᐊᓂ ᓄᑖᑦ ᐱᓕᕆᐊᓂᒃ, ᑲᑎᒪᖃᑎᖃᕐᓂᖅ ᓂᕐᔪᑎᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᓐᓂ 
ᐊᒻᒪᓗ ᓄᓇᖃᖅᑳᖅᓯᒪᔪᓂᒃ ᐱᓕᕆᖃᑕᐅᔪᓂᒃ ᓇᓗᓇᐃᔭᐃᓗᑎᑦ ᐸᖅᑭᑦᑎᒋᐊᖃᕐᓂᖏᓐᓂ 
ᐅᓗᕆᐊᓇᖅᑐᒦᑦᑐᓂᒃ ᓂᕐᔪᑏᑦ ᓇᔪᒐᖏᓐᓂ. ᐱᕙᓪᓕᐊᖃᑕᐅᓗᑎᑦ ᐊᒻᒪᓗ 
ᑎᑎᕋᑦᑎᐊᕐᓗᑎᑦ ᖃᓄᖅ ᐊᒥᓱᕈᖅᑎᑕᐅᒃᑲᓐᓂᕋᓱᐊᕐᓂᐊᕐᒪᖔᑕ. ᐃᓱᒪᓕᐅᕐᓗᑎᑦ 
ᐊᒥᓱᕈᖅᑎᑦᑎᑲᓐᓂᕋᐊᕐᓂᕐᒥᑦ ᐊᒻᒪᓗ ᐅᓗᕆᐊᓇᖅᑐᒦᑦᑐᓂᒃ ᓇᔪᒐᖏᓐᓂ ᓂᕐᔪᑏᑦ 
ᓇᓗᓇᐃᔭᕐᓗᒋᑦ, ᑐᔅᓯᕌᖑᒐᔭᖅᑐᑦ ᐆᒪᔪᓕᕆᔨᕐᔪᐊᒃᑯᓐᓂ (NWMB) ᑭᒃᑯᑐᐃᓐᓇᕐᓂᑦ 
ᑐᓴᓚᐅᖅᑎᓪᓗᒋᑦ.  

• ᐊᓯᔾᔨᖅᑕᐅᔪᒪᔪᑦ ᐸᖅᑭᔭᐅᓗᑎᑦ ᐅᓗᕆᐊᓇᖅᑐᒦᑦᑐᑦ ᓂᕐᔪᑏᑦ ᓇᔪᒐᖏᑦ ᒐᕙᒪᑐᖃᒃᑯᑦ 
ᓄᓇᖓᓐᓃᑦᑐᑦ ᐱᔭᕆᐊᑭᓐᓂᖅᓴᐅᒐᔭᖅᑐᑦ ᐊᓪᓚᕕᓕᕆᓐᖏᓂᖅᓴᐅᖓᔭᕐᖓᑕ 
ᑲᑎᒪᑎᑦᑎᖃᓯᐅᑎᓗᑎᑦ. ᑕᐃᒪᐃᓐᓂᖓᓐᓄᑦ, ᓂᕐᔪᑏᑦ ᐸᖅᑭᔭᐅᓴᕋᐃᓐᓂᖅᓴᐅᒍᓐᓇᖅᑐᑦ. 

• ᐊᓯᔾᔨᖅᑕᐅᔪᒪᔪᖅ ᐊᑐᕋᔭᖅᑐᖅ ᐅᓗᕆᐊᓇᖅᑐᒦᑦᑐᑦ ᓂᕐᔪᑏᑦ ᓇᔪᒐᖏᑦ ᓇᓗᓇᐃᖅᑕᐅᓯᒪᔪᑦ 
ᒪᓕᒐᓕᐅᓚᐅᖅᑎᓪᓗᒋᑦ ᐊᑐᖅᑕᐅᓕᕐᓗᓂ. ᐅᓗᕆᐊᓇᖅᑐᒦᑦᑐᑦ ᓂᕐᔪᑏᑦ ᓇᔪᒐᖏᑦ 
ᓇᓗᓇᐃᖅᑕᐅᒌᖅᓯᒪᔪᑦ ᒐᕙᒪᑐᖃᒃᑯᑦ ᓄᓇᖓᓐᓂ, ᑭᓯᐊᓂᓕ ᐸᖅᑭᔭᐅᓐᖏᑦᑐᑦ ᓱᓕ 
ᒐᕙᒪᑐᑲᒃᑯᑦ ᑎᓕᓯᔾᔪᑎᖓᒍᑦ, ᑲᑎᒪᑎᑦᑎᖅᑳᓛᖅᑐᑦ ᐸᖅᑭᔭᐅᓚᐅᓐᖏᓐᓂᖏᓐᓂ. 

ᐱᓕᕆᖃᑎᖃᕐᓂᖅ: 

• ᐱᓕᕆᖃᑎᖏᓐᓂ ᑐᓂᖅᑲᐅᓗᑎᑦ ᐃᕐᖐᕐᓈᖅᑕᐅᑎᒃᑯᑦ ᓇᐃᓈᖅᓯᒪᔪᓂᒃ ᐅᓂᒃᑳᕐᓂᑦ ᐊᓯᔾᔨᖅᑕᐅᔪᒪᔪᓂᒃ, 
ᖃᐅᔨᒋᐊᕐᕕᔅᓴᖅ ᑎᑎᕋᖅᓯᒪᔪᓂᒃ , ᐊᒻᒪᓗ ᖃᐅᔨᒃᑲᐃᓂᖏᑦ ᐱᔾᔪᑎᖏᓐᓂ . (ᔪᓚᐃ 23/24, 2026) 

o ᓄᓇᕗᑦ ᒐᕙᒪᒃᑯᖏᑦ (GN), ᐆᒪᔪᓕᕆᔨᕐᔪᐊᒃᑯᑦ (NWMB), ᑐᓐᖓᕕᒃᑯ (NTI), 
ᐊᕕᑦᑐᖅᓯᒪᔪᓂᒃ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ, ᐊᕕᑦᑐᖅᓯᒪᔪᓂᒃ ᐃᓄᐃᒃ ᑲᑐᔾᔨᖃᑎᒌᑦ, 
ᐆᒪᔪᕐᓂᐊᖅᑎᒃᑯᑦ (HTO/HTA), 

• ᐱᓕᕆᖃᑎᖃᕆᐊᓯᓚᐅᖅᑐᑦ ᔪᓚᐃᒥ 18 – ᓰᑏᑉᐱᕆᒧᑦ 16, 2026 
o ᐅᖃᐅᓯᕐᓂᑦ ᐱᓚᐅᓐᖏᑦᑐᑦ ᓱᓕ ᑎᑎᕋᖅᑕᐅᓯᒪᓕᖅᑎᓪᓗᒍ ᑐᓴᕋᔅᓴᑦ/ᑐᓂᔭᒥᓃᑦ (ᓰᑏᑉᐱᕆ 18) 
o ᐅᖃᕈᒪᔪᓂᒃ ᐱᔪᓇᖅᑐᑦ ᓂᕐᔪᑎᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᓐᓂ ᑭᖑᓂᖓᓄᓪ ᓰᑏᑉᐱᕆ 16, 

ᑕᐃᒪᐃᒋᐊᖃᖅᑲᑕ 

ᑎᑎᕋᖅᓯᒪᔪᑦ: ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᔨᑦᑎᕋᖅᑏᑦ, ᐅᑭᐅᖅᑕᖅᑐᒧᑦ  

ᐅᓪᓗᖓ: ᓰᑏᑉᐱᕆ 4, 2026 

 

https://ecprccsarstacct.z9.web.core.windows.net/files/SARAFiles/00021014-PU_DT0014-en-Discussion-paper-2026july-e.pdf
https://species-registry.canada.ca/index-en.html#/documents/V4MzSIJIvZA31crCO6MeE

